
Lia Makloke
VIII Governo Konstitutional kontinua habelar nia tulun ba Arte no Kultura ne’ebé mak sai hanesan Patrimonio ka 
riku soin hodi marka identidade Povu Timor-Leste  nian nomos rikeza historiku valiziosa. Misaun no objetivu husi 
Governo nian, liu husi Sekretariu Estado Arte no Kultura nian mak hanesan Valoriza, salva guarda no preserva pa-
trimonio Kultural,  liu husi sasan ka Material no Imaterial, Bens moves nomos imoves sira. Nune’é apoio ba Arte no 
Kultura hahu kedas husi inisiu Restaurasaun Independensia, 20 de Maiu 2002 to ohin loron tama ona tinan 20  (20 
de Maio 2022) sei kontinua nafatin. Ita presiza urgullu mos katak, VIII Guverno Konstitusional, iha lideransa Sua 
Exa. Primeiru Ministru, General Taur Matan Ruak nian,  kontinua fo apoio ba Arte no Kultura liu husi atividade sira 
hanesan: Apoio ba uma lisan iha teritorio nasional tomak, apoio ba seminariu no atividade promosaun kultura no 
identiade nasional sira seluk, festival kultural, promove dialetu nasional, apoio dansa kultural, Musika tradisional, 
idustria kreativa  no grupo kultural no promove identidade nasional  iha rai laran no mos iha rai liur.

Boletin Kultural Edisaun I, husi Ministério Ensino Superior, Siênsia no Kultura nian ida ne’e sai hanesan inisiatva 
ida hodi informa kona ba prestasaun servisu husi VIII Governo nian ba Publiku iha area Kultura, liu-liu ba apoio 
orsamento estado husi tinan 2020-2021 mak gasta ona ba atividade sira ne’ebé mak temi ona iha leten. Ida ne’e mos 
sai hanesan dalan ida transparensia hodi informa ba ita nia sosiadade kona ba lalaok no atividade saida mak governo 
ida halo hodi valoriza Arte no Kultura no halo parte mos Boa governasaun.

Ita hotu foin selebra siklu komemorasaun vigésimo aniversário (tinan 20) ba  restaurasaun ita nia Independensia,  
nune’e permite hau atu hato’o katak, ita nia  kultura mak marka ita nia diferensa no fo forsa hodi ita bele resiste husi 
okupasaun, no to’o ohin loron ita hotu bele sai urgullu hodi selebra ita nia loron independensia ida ne’e. Kultura 
mos distinge ka marka diferensa ita nia povu rasik ho povu husi rai seluk nian. Tamba kultura sai hanesan maneira 
oinsa Timor oan sente no kompreende mundo,  no mantein nafatin atu labele mohu ka mout iha kultura husi povu 
rai seluk nian ne’ebé mak iha influensa makas no iha tendensia domina ita nia kultura. Rezultadu husi istoria naruk 
ida ne’ebé mak sei presiza hakerek katak, kultura Timor nian hatudu identidade ida únika no própria iha sudeste 
asiátiku, nune’e sai nudar base ida  profunda tebes ba ita nia resistênsia no ita nia luta ba independênsia. Wainhira 
ita selebra ita nia independensia, ita bele dehan mos katak, ita selebra ita nia kultura ita nia nasaun nian. Ho Liafuan 
seluk ne’ebé pas liu mak  ita nia slogan “Kultura Forte, Nasaun Metin”, ne’ebé mak utiliza iha kampaña nasional 
hakerek iha pájina husi boletim ida ne’e, katak kultura mak hamoris ita nia nasaun.

Hau hakarak hato’o sentimentu urgullu katak kultura ohin loron nian halo parte integrante husi ita nia projeto ba 
ita nia rain. Karik,Timor-Leste mak laiha nia kultura hanesan mos nasaun ida klamar laiha iha isin, no la sente iha 
sentimentu urgullu ruma. Nune’e Polítika Kultura nian sai nudar identidade ida ba ita nudar pilar ida ba existênsia 
husi Repúblika ida ne’e. Nune’e rezultadu husi asaun politika pró-kultural, ho dalan ida ne’e, governo ne’ebé deit 
mak kaer kna’ar investe nafatin ba formasaun/kapasitasaun ba atores kulturais sira, liu husi dalan oin-oin maibe 
importante liu mak formasaun, iha Akademia Artes no Indústrias Kriativas. Governo nia kna’ar mak hakarak reforsa 
Akademia Artes no Indústrias Kriativas. Ho ida ne’e laiha dúvida katak, projeto nasional bo’ot liu iha parte  kapa-
sitasaun ba artistas iha rai ida ne’e mak sei halao liu husi dalan estabelese Akademia Artes no Indústrias Kriativas 
ne’e iha UNTL, loke dalan ba joven sira nudar kandidatu artista sira hodi bele aprende liu husi deversifikasaun for-
masaun oi-oin ba sira hodi bele hakbi’it sira a’an iha Arte no Kultura. Mai ita preserva ita nia património material no 
imaterial, nune’e mos fomenta kreatividade husi artista sira hotu iha rai ida ne’e, hodi nune’e mundo bele kuiñese no 
rekuñese valor orijinalidade husi ita nia kultura. UNESCO Paris ho países CPLP sira fo ona sira nia apresiasaun bo’ot 
hodi akompaña no dudu prosesu kadidatura ita nia Tais nu’udar património mundial ba UNESCO. Ida ne’e halo ita 
hetan   vitória primeiru ba rekunesimentu nivel altu hodi kontinua preserva ita nia tais. Hahu husi ne’e, mai ita hotu 
tau neon, matenek no esforso hamotuk hodi bele haburas ita nia Kultura no halo ita nia kultura ne’ebé atraente ba 
turista sira husi rai liu, no kontribui ba rendimentu iha area turismo kultural nian ne’ebé sustentavel. 

Ikus liu lori Ministeriu Ensino Superior Siensia no Kultura agredese entidades hotu-hotu nia partisipasaun no kolab-
orasaun hodi bele halibur informasaun hodi konkretiza Primeiro Boletim  ida ne’e ho resultadu ne’ebé diak.

S.E. Sr. Longuinhos dos Santos
Ministru Ensinu Supérior Siénsia no Kultura

2



Ministério do Ensino Superior
C ê n c i a  e  C u l t u r a

Ministério do Ensino Superior
C ê n c i a  e  C u l t u r a

www.MESCC.gov.tl

B E N V I N D U
A T I V I D A D E

A R T E  n o  K U LT U R A
Ministério do Ensino Superior
C ê n c i a  e  C u l t u r a

Ministério do Ensino Superior
C ê n c i a  e  C u l t u r a

www.MESCC.gov.tl

M A I
R E T R A T U

3



Ministério do Ensino Superior
C ê n c i a  e  C u l t u r a

Ministério do Ensino Superior
C ê n c i a  e  C u l t u r a

www.MESCC.gov.tl

o grasa no bensaun husi kriadór mundu nian, ne’ebé mak fó ona susesu no matak malirin ba iha 
progresu hotu ne’ebé mak oras ne’e ita atinje ona. Husi dalan wain no dalan difikuldade hotu, ha-
mosu abordajen foun iha prosesu hotu ne’ebé mak hafalun netik ita-nia ain-fatin hotu, no hanorin 
ita atu hatene oinsá bele solusiona no hamosu transformasaun ida iha fatin ka ambiente ida nian. 

Ministériu Ensinu Superiór Siénsia no Kultura, hanesan mós instituisaun foun ne’ebé mak foin eziste iha 
oitavu (8) governu konstituisionál, hamutuk ho Sekretaria Estadu Arte no Kultura, ne’ebé mak ho kom-
peténsia atu haree kona-ba asuntu no programa sira ne’ebé kona-ba kultura nian. 
Aleindé SEAK, Komisaun nasionál Unesco ka (KNTLU), hanesan mós instituisaun ne’ebé tutela direta ba 
iha Ministériu, ho nia atividade no Misaun oi-oin, prinsipál ida mak, foka ba iha setór kultura nian no mós 
atu promove liután kultura no mós identidade sira seluk Timor-Leste nian ba iha Mundu Internasionál.

Ho nune’e, liu husi buletín kulturál úniku ida-ne’e, atu habelar liután informasaun kona-ba progresu ne’ebé 
mak durante atinje ona husi Instituisaun sira iha MESSK nian, kona-ba programa hirak ne’ebé relevante 
ho Kultura, ne’ebé mak hetan fundu husi fonte estadu nian mak Orsamentu Jerál Estadu (OJE), no mós 
programa no atividade hirak ne’ebé mak hetan apoiu husi doadór sira, tantu internasionál no nasionál.

Baze fundamentál ba konteúdu informasaun iha buletín ida-ne’e, mai husi programa hirak ne’ebé mak ha-
la’o iha períodu tinan-2021, no foku prinsipál ba iha buletín ida-ne’e ba iha programa hirak ne’ebé mak nia 
baze mai husi Orsamentu Jerál estadu, prinsipalmente OJE 2021 nian ne’ebé mak fó apoiu ba iha atividade 
no programa sira hanesan, Apoiu uma-Lisan iha teritório nasionál, Apoiu seminariu ba atividade releván-
sia ho promosaun kultura no mós promosaun ba identidade nasionál sira seluk, festivál kulturál sira, pro-
move dialetu nasionál, dansa kulturál, múzika tradisionál, indústria kreativa no grupu kulturál sira no mós 
atividade sira seluk, hodi promove liután ita-nia identidade nasionál iha rai-laran no rai-li’ur.

Ikus liu, la haluha hato’o agradese wain ba iha ekipa tomak ne’ebé mak kolabora ona hodi elabora no fi-
naliza buletín ida-ne’e, prinsipalmente ba fonte apoiu konteúdu informasaun sira hanesan, Diresaun no 
Unidade sira iha Sekretaria Estadu Arte no Kultura, ne’ebé mak hanesan apoiante prinsipál ba konteúdu 
importante sira ne’ebé aprezenta iha buletín ida-ne’e, no mós agradese wain ba iha Diresaun sira no mós 
tekniku husi Komisaun Nasionál Timor-Leste ba Unesco (KNTLU), ne’ebé mós fó-apoiu másimu ba iha 
kontribuisaun informasaun ba konteúdu no mós apoiu tekniku sira seluk hanesan fotografia hodi elabora 
buletín.

I H A E D I S A U N
I D A - N E ’ E

A T I V I D A D E  A T I N J I D U  H U S I

P a t r i m o n i o  K u l t u r á l  m a t e r i á l  n o  i m a t e r i á l  T i m o r - L e s t e

- Prezervasaun, Konservasaun no Promosaun Patrimóniu kulturál materiál no
  imateriál Timor-Leste

- Promove Arte no Indústria kreativa Kulturál sira iha Timor-leste
- Atividade Funsionamentu Unidade Implementasaun akadémika ba arte no 
  indústria kriativa sira 
- Atividade Reabilitasaun ba edifísiu kulturál/patrimóniu arkitetóniku no istóriku
- Fó apoiu ba grupu kulturál sira-nia atividade

- Reabilita edifísiu kulturál/patrimóniu arkitetónika no istóriku

- Atividade Promosaun Lian Lokál husi Munisípiu sira iha Teritório Nasionál

- Programa, Atividade no Polítika kona-ba Biblioteka Nasionál

- Koordenasaun no jestaun ba programa Arte no Kultura

I n f r a e s t r u t u r a  K u l t u r a  s i r a  n o  P a t r i m o n i u  A r k i t e t ó n i k a

P r o m o s a u n  L i a n  L o k á l

B i b l i o t e k a  N a s i o n á l

K o o r d e n a  p r o g r a m a  d i s e m i n a s a u n  n o 
p r o m o s a u n  a r t e  n o  k u l t u r a  T i m o r - L e s t e

A r t e  n o  I n d ú s t r i a  k r e a t i v a

E K I P A  E L A B O R A S A U N

RESPONSÁVEL PRINSIPÁL RESPONSÁVEL EKIPA

S. Exa. Ministro MESCC

S. Exa. Secretario Estado SEAC
Dr. Longuinhos dos Santos

Dr. Teofilo Caldas

Júlio Amaral Guterres Augusto Salsinha (KNTLU)

Rui Manuel Hanjam

Filipe Silva Pelagio Simões
Belarmina Soares
Osorio Leque

Clementino Amaral (KNTLU)

Marcal da Costa (MESCC)

Felizada Soares (SEAK)

Anis Bere (SEAK)

Florivald Ribeiro (SEAK)

António Correia Silva (MESCC)

RESPONSÁVEL KONTEÚDO R e v i z a u nTÉKNIKU ELABORASAUN

Konstituisaun RDTL artigu 6, alinea G ne’ebe hateten katak esta-
du afirma no valoriza personalidade no patrimoniu kultural povo 
Timorense no iha artigu 59 n° 5 hateten katak ema hotu-hotu iha 
direitu atu goja ninian liman rohan ka kriasaun kultura, no mós 
dever atu preserva, defende no valoriza patrimoniu kultural. 

Dekretu-Lei N°.02/2019, 05 Marsu Organika Ministeriu Ensinu Su-
perior Siensia no Kultura (MESSK), Artigu 3º nu. 3, no atribuisaun 
servisu artigu 2º nu. 2 alinea i-q atu elabora politika no regula-
mentu sira ba prezervasaun, konservasaun, protesaun, gestaun no 
salvaguarda ba patrimoniu istoriku kultural material no imaterial 
ne’ebe eziste iha teritoriu Timor-Leste. 

Rezolusaun parlamentu nasional N° 06/2016 18 de Maiu ratifika 
konvensaun UNESCO kona-ba salvaguarda patrimoniu kultural 
immaterial.

Rezolusaun parlamentu nasional N° 07/2016 18 de Maiu ratifika 
konvensaun UNESCO kona-ba protesaun patrimoniu kultural no 
natural. 

Rezolusaun parlamentu nasional n° 08/2016 18 de Maiu ratifika 
konvensaun UNESCO kona-ba protesaun no promosaun ba diver-
sidade no expresaun kultural.

Dekretu lei N° 21/2016, 22 de Junu kona-ba organika da biblioteka 
nasional.

Dekretu lei N° 33/2017, 06 de Setembro kona-ba Regime Juridico 
Patrimonio Cultural. 

Rezolusaun governu N° 12/2012, 09 de Maiu kona-ba Estabelesi-
mentu da Akademia das Artes Industria Kriativas Timor-Leste.

Rezolusaun governu N° 24/2009, 18 Novemberu, kona-ba politika 
nasional kultura.

Rezolusaun governu N°. 25/2011, 14 Setembru, kona-ba Protesaun 
Patrimóniu Kultural neebe difini propriedade hotu-hotu neebe 
móveis e imóveis material ka immaterial.

Rezolusaun governu N°. 30/2014, 29 Outubro, kona-ba deklarasaun 
loron 14 Outubro nu’udar loron Kultura Nasional hodi fo homena-
gen ba poeta Timor oan Francisco Borja da Costa.

Diploma Ministerial N°. 70/2021, 29 Setembro kona-ba regulamen-
tu internu ba komisaun konsultiva patrimoniu kultural. 

Diploma Ministerial N°. 134/GM-MESCC/I/2021, kona-ba etabe-
lesimentu komisaun akompanamentu ba prosesu administrativu 
atribuisaun subvensaun publika ba entidade individual no kolekti-
vas liga ho apoiu prezervasaun uma lulik no apoiu grupu kultural 
sira.

A r t e  n o  K u l t u r a
E n k u a d r a m e n t u

Í N D I S E

L e g á l  b a 

1. Kapa
2. Lia Makloke
3. Benvindu
4. Introdusaun
5. Edisaun 
6. Enkuadramentu & índise
7. Atividade SEAK
8. Eventu - Kultura Forte Nasaun Metin
11. Eventu - Loron Kultura
13. Eventu  - Rekoñesimentu Tais
15. Eventu - Kompetisaun Artístiku
17. Eventu - Konkursu Múziika Populár, 
Dansa Kultura no Arte Vizuál
19. Eventu - Kompetisaun Poezia Nasionál 
Ba Heroi
21. Atribuisaun Apoiu - Ba Uma-Lulik
25. Atribuisaun Apoiu - Grupu Kulturál
28. Formasaun
30. Atividade KANTLU
34. Lensa Foto
39. Dadus Estatistika Fundu Ezekutadu 
Arte no Kultura
42. Rejime Jurídiku Patrimóniu Kulturál

S E C R E TA R I U

F É S T I V A L KU LTURA FORTE
N A S A U N  M E T I N

ampaña Nasionál Kultura Forte Nasaun 
Metin hanesan programa ida ne’ebé mak 
nia fundu mai husi baze orsamentu Jerál 
Estadu ne’ebé mak propoin liuhusi Sek-
retariadu Estadu Arte no Kultura. Tema ba 

Programa ida-ne’e maka atu Transmite Identidade 
Kulturál ba Salvaguarda iha Futuru, ne’ebé mak im-
plementa bazeia ba dekretu-Lei No. 33/2017 6 Setem-
bro, Rejime Jurídiku ba Patrimóniu Kulturá.

Objetivu husi atividade ida-ne’e, atu hodi bele 
Hametin no haburas liután identidade kulturál 
Timor-leste nian, sai mós hanesan baze ida atu hodi 
halo sensibilizasaun ba komunidade sira no enti-
dade oi-oin atu bele tau inportánsia ba protesaun 
no promosaun patrimóniu kulturál no espresaun 
kulturál tradisionál sira.

Konta mós iha atividade ida-ne’e, hanesan sesaun 
ba programa ba konta istória husi Jerasaun sira 
ne’ebé mak orijen husi kada fatin ka munisípiu hi-
rak ne’ebé mak eventu refere hala’o ba. Husi istória 
ne’ebé mak konta, hanesan identidade be husi rai 
ida ninian rasik. Atividade ne’e mai ho nia objetivu 
atu halo transmisaun istória no eransa kulturál ba 
jerasaun ohin loron liuhusi fahe koñesimentu no 
matenek tradisionál nian.

Aleinde ne’e, objetivu seluk husi kampaña nasionál 
ida-ne’e mós atu promove liután diversidade espre-
saun kulturál iha nível munisipál hodi asegura nia 
asesibilidade iha futuru ba iha jerasaun sira ne’ebé 
mai no sei ba nafatin hodi sai hanesan identidade 
orijinalidade husi kada munisípiu ida-idak nian 
rasik.

K

E V E N T O S

F É S T I V A L

M u n i s í p i u  L i k i s a

KU LTURA FORTE
N A S A U N  M E T I N

S. Exa. Sekretaria de Estadu Arte no Kultura, Sr. 
Teofilo Caldas, ne’ebé akompaña husi S. Exa. Em-
baixadór Portugal ba Timor-, Dr. Vitor Machado, 
ho Diretór- Jerál husi SEAK, MESSK no Reprez-
entante sira husi Instituisaun relevante sira, hala’o 
lansamentu ba Festivál Kampaña nasionál ´´Kul-
tura Forte Nasaun Metin``, ne’ebé mak realiza iha 
Munisípiu Likisa, Postu administrativu Likisa Vila. 

Iha Eventu refere hetan partisipasaun másimu husi 
estudante no komunidade lokál sira, no hetan mós 
partisipasaun husi, funsionáriu sira husi MESSK 
no SEAK rasik.

Sesaun Konta istoria lokal husi Lian Nain sira

Apresentasaun Dansa Lokal Munisípiu nian

Apresentasaun Musika Lokal

F É S T I V A L

M u n i s í p i u  C o v a l i m a

KU LTURA FORTE
N A S A U N  M E T I N

Festivál Kultura Forte Nasaun Metin, Postu admin-
istrativu Suai, Munisipiu Kovalima. Ekipa husi Sek-
retaria Estadu Arte no Kultura ne’ebé mak lidera 
direta husi Diretó- Jerál Arte no Kultura, Sr. Manu-
el X. Smith, hamutuk ho DJAF-MESSK, Sr. Hernâni 
Viterbo da Costa Soares, Deputadu Komisaun G Par-
lamentu Nasionál, Sr. Antonio Verdial no akompaña 
husi Autoridade lokál no komunidade sira lansa, fes-
tivál ´´Kultura Forte Nasaun Metin``, iha munisipiu 
refere. 

Objetivu husi Eventu ida-ne’e, atu bele disemina no 
prezerva nafatin eransa kulturál ne’ebé mak bei-ala 
sira husik hela iha munisípiu refere. Atividade ba 
eventu ne’e, fahe ba kategoria lubuk ida hanesan, ses-
aun aprezentasaun dansa kultura ne’ebé ho nia ori-
jen no orijinalidade husi munisipiu refere, múzika tr-
adisionál, no sesaun konta istória tradisionál kona-ba 
munisipiu refere nian. 

Atividade diskusaun foku ba pontu rua mak hanesan, 
Barlakeadu (feto-san umane) ´´Prosesu kazamentu 
iha oin tolu, Patrelineár, Matreliniár no Parentál, `` 
tuir, tradisaun orijen nian sira husi kada dialetu lokál 
ne’ebé mak eziste iha referente munisipiu. No konta 
istória lokál husi kada postu administrativu 7 ne’ebé 
mai husi referente munisipiu.

Partisipante ba eventu ne’e, mai husi grupu kulturál 
no lia-na’in sira ne’ebé mai husi postu administra-
tivu sai iha munisípiu Kovalima nian. No eventu 
refere mós hetan partisipasaun másimu husi ko-
munidade lokál no estudante sira ne’ebé hanesan 
jerasaun foun husi rai refere.

Dansa Lensu-Mutin Orijem Husi Suai-Loro

Dansa ´´Ai-Loos`` Orijem Husi Suai-Loro

K o n f e r é n s i a

N A S I O N Á L  K U L T U R A  

I m p r e n s a
K o n a - b a  L o r o n

Sekretaria Estadu Arte no Kultura liuhusi Diresaun 
Nasionál Promosaun Arte no Kultura (DNPAK), lan-
sa konferénsia Pers ho tema Prezerva Eransa Kulturál 
no haburas Paz hodi Kontribui ba Dezenvolvimentu 
Nasionál, hala’o abertura konferénsia ne’e husi Sua 
Exelénsia Sekretariu Estadu Arte no Kultura, Sr. Teó-
filo Caldas, hetan partisipasaun husi Diretór-Jerál, 
Diretór Finansas, Asesór MESSK, Média impresora 
no elektrónika, Kargu xefia  tomak iha SEAK inklui 
mós Funsionáriu sira hotu.

Tuir Rezolusaun do Governu no. 30/2014, Loron-14 fu-
lan  Outubru hanesan loron Nasionál Kultura ne’ebé 
selebra Tinan-Tinan ita Selebra loron Nasionál Kul-
tura Timor-Leste nian, loron ne’ebe atu dignifika di-
versidade kulturál no  sensibiliza opiniaun públika. 
Loron ne’ebé fó omenajen ba ema hotu-hotu ne’ebé 
didika sira-nia an iha atividade artístika no kulturál 
sira, espesiál liu, ba ita-nia eroi saudozu Francisco 
Borja da Costa nu’udar poeta no kompozitór ba Hino 
Nasionál Pátria-Pátria.

11

K o m e m o r a s a u n

L u a k  M u n i s í p i u  M a n u f a h i

L o r o n  N a s i o n á l
K U L T U R A  1 4  O U T U B R O

Lansamentu Ofisiál ba eventu festivál Kulturál iha Postu administrativu Same, 
Munisípiu Manufahe. Eventu ne’e, ofisiál lansa husi S. Exa. Sekretaria Estadu 
Arte no Kultura, Sr. Teofilo Caldas, no hetan partisipasaun husi Diretór-Jerál 
sira no dirijente sira seluk husi SEAK, MESSK no mós instituisaun relevantes 
sira seluk.

Realizasaun eventu ne’e, hodi responde ba ámbitu komemorasaun Loron Nasi-
onál Kultura nian, ne’ebé ho nia objetivu, husi festivál ida-ne’e atu prezerva nafa-
tin eransa kulturál ne’ebé mak bei-ala sira husik hela mai ita, prinsipalmente ba 
jerasaun foun iha futuru nian.

Atividade ne’ebé mak hala’o iha eventu ne’e kompostu husi faze diskusaun ka 
konta istória Nasionál tuir munisípiu ida-idak nian, partisipante sira mai husi mu-
nisípiu Sanulu Resin-Rua (12), mak hanesan; Munisípiu Aileu, Ainaro, Baucau, 
Díli, Covalima, Lautem, Viqueque, Manatuto, Manufahe, Bobonaro, no Likisa. No 
atividade seluk hanesan dansa kultura, ne’ebé mak nia partisipante mai mós husi 
referente munisipiu ne’ebé temi ona iha leten, tuir tradisaun orijen husi munisípiu 
ida-idak nian.

Atividade ne’e, hetan partisipasaun másimu husi komunidade lokál sira, no mós parti-
sipasaun husi grupu kulturál no grupu dansa kulturál mai husi munisipiu sira seluk iha 
teritóriu nasionál.

12

REKOÑESIMENTU
BA TAIS NU´UDAR U N E S C O

PATRIMÓNIU KULTURÁL IMATERIÁL

ekretaria Estadu Arte no Kultura (SEAK), organiza serimónia kona-ba rekoñes-
imentu  hosi  United Nations Educational, Scientific and Cultural Organiza-
tion (UNESCO sigla Inglés)  ba Tais Timor-Leste nian nu’uudar Patrimóniu 
kulturál imateriál ne’ebé presiza prezerva, iha Timor Plaza, Dili.

Iha loron-14 fulan-Dezembru  tinan-2021, nu’udar notísia di’ak 
ba Timor-Leste tanba iha loron ne’e Timor-Leste nia TAIS het-
an rekoñesimentu ofisiál hosi  UNESCO  nu’udar Patrimóniu Kul-
turál Imateriál. 

Iha serimónia fahe mós sertifikadu apresiasaun ba lia-na’in sira 
hosi Munisípiu 12 inklui REOA ba sira-nia kontribuisaun 
durante ne’e halo parte importante hodi hetan rekoñes-
imentu refere.

S

E N T R E G A S E R T I F I K A D U
L i a - N a ’ i n  S i r a

E N T R E G A
K O M P E T I S A U NS E R TI F I KA D U

A R T Í S T I K U

iretór-Jerál Arte no Kultura, Eselentísimu 
Señór Manuel Ximenes Smith, Reprezenta 
S.E. Sekretariu Estadu Arte Kultura, Sr.Teo-
filo Caldas, entrega Sertifikadu no Prémiu ba 

Vensedór konkursu artístiku, audiu vizuál, dansa no 
múzika, ne’ebé realiza iha Arkivu Muzeu Rezistén-
sia Timorense (AMRT). Objetivu husi konkursu 
artístiku “kompetisaun artístiku” ne’e maka atu ha-
sa’e kualidade no dezenvolve talentu artista sira-nia 
koñesimentu no abilidade iha área múzika, dansa 
no pintura. Programa ida-ne’e nu’udar komponente 
ida husi polítika estabelesimentu Akademia Artes 
Indústria Kriativa Kulturál ne’ebé kompostu husi 
pilár 4 hanesan lejizlasaun, infraestrutura, kuríku-
lum no kapasitasaun rekursu umanu.  Iha kompe-
tisaun artístiku ba tinan-2021 manán-na’in ba kate-
goria múzika maka Banda Múzika Juju no Friends, 
manán-na’in ba kategoria dansa maka Sangar Le-
ziaval Juniór no manán-na’in kategoria pinta maka 
pintór Manuel Pinto. Diretur-Jerál Arte no Kultura 
kongratula no hato’o parabéns ba manan-na’in sira 
no agradese ba grupu no individu sira ne’ebé parti-
sipa iha konkursu artístiku 2021. Diretur-Jerál ne’e 
mós husu atu grupu no individu sira ne’ebé manán, 
importante la haree ba valór prémiu maibé oinsá 
mak defende nafatin kualidade no kontinua dezen-

volve talentu ida-ne’e ba futuru. Ba sira ne’ebe se-
idauk manán enkoraja atu kontinua dezenvolve 
didi’ak sira-nia abilidade liuhusi treinamentu in-
tensivu iha idak-idak nia área.  Atividade konkursu 
artístiku ne’e organiza husi Unidade Implementa-
saun Akademia (UIA).

D

k o n k u r s u
M ú z i k a  P o p u l á r M o d a l i d a d e

D a n s a  Ku l t u r a  n o  A r t e  V i z u á l

ekretaria Estadu Arte no Kultura husi Dire-
saun Unidade Implementasaun Akademia 
realiza programa konkursu Modalidade 
múzika Populár, Dansa kulturál  no Arte 

vizuál.
Programa ne’e abertura  husi S.E. Sekretariu Estadu 
Arte no Kultura, Sr.Teofilo Caldas, iha salaun Arkivu 
Muzeu Rezisténsia Timorense ( AMRT ). 
Partisipante sira, iha kompetisaun labele hare ba 
manán ka lakon maibé haree liu ba kualidade aprez-
entasaun hodi Alkansa imi-nia Objetivu prinsipál, 
Tan ne’e husu ba júri sira atu servisu ho responsab-
ilidade, onestidade no neutrál hodi hili fini ne’ebé 
di’ak atu garante kualidade hodi kontinua promove 
ba futuru, intervensaun husi  Sua Exelénsia  Sek-
retariu Estadu Arte no Kultura  Sr. Teofilo Caldas.
No mós partisipa iha programa Kampaña  Nasionál 
kuda Ai-oan” sidadaun ida Ai-oan ida”  hodi kria 

ambiente ida saudável ba timoroan nia moris-di’ak, 
ohin loron no iha futuru. Atividade ne’e realiza iha 
munisipiu Likisa.

S

KO M P ET I S A U N
N A S I O N Á L  B A P O E Z I A

HERÓI

.E.Sekretariu Estadu Arte no Kultura, Sr.Teofilo Caldas iha Abertura kompetisaun Poezia Rezisten-
sia ho Títulu Promove Biblioteka. Ba Estudande Sira, Atu loke-fuan no neon ba Matenek, apela ba 
estudante sira esforsu-an nafatin  Estuda no Lee Livru barak tanba liu husi Lee mak hanesan xavi ba 
Dezenvolvementu .

Kompetisaun ne’e sei hala’o durante loron tolu no involve Eskola Sekundáriu 12 ho konkorente hamutuk 
Ruanuulu.

S

A P O I U
U m a - L u l i k

Apoio prezervasaun uma-lulik fahe ba 
p a r t e  t o l u  ( 3 )   m a k  h a n e s a n ;

KONSTRUSAUN
apel SEAK, tuir rejime jurídiku pat-
rimóniu kulturál, No.33/2017, hateten 
katak estadu no governu iha papel atu 

halo prezervasaun, valorizasaun no salvaguar-
da patrimóniu kulturál móvel imóvel materiál 
no imateriál.  Nune’e, estadu Timor-Leste 
konsidera uma-lulik hanesan, sentru kulturál 
tradisionál, iha sivilizasaun sosiedade timor 
nian, tanbá uma lulik mak rai objetu kulturál 
husi eransa ka étnia ida nian, uma-lulik maka 
iha estrutura tradisionál jerasaun ida nian, 
sira mak rejista, uma-lulik maka sentru atu 
prodús regra tradisionál iha sosiedade ida nia 
leet, uma-lulik maka iha papel hametin relas-
aun sosiál entre família ida ho família seluk no 
uma-lulik maka fatin adorasaun hodi prezer-
va, rituál étnia ida nian.

Total apoiu ba uma-lisan iha teritóriu nasionál 
iha períodu 2021, hamutuk totál uma lisan Ua-
lunulu-Resin-Rua (82).

Iha prosesu inagurasaun, governu atribui apoiu ba 
iha operasionalidade nian, ka apoiu materiál ka sa-
san ba inagurasaun hanesan, animál no objetu kul-
turál balun no mós orsamentu ba hala’o seremónia 
rituál nian.

Fundu ba rehabilitasaun nian, atribui hodi fó-apoiu 
atu sosa materiál ba konstrusaun no hodi selu 
karpinteiru sira ne’ebé mak servisu ba iha rehabil-
itasaun refere no mós ultimu apoiu ne’e mós inklui 
ba iha alimentasaun nian.

Iha kategoria ikus, apoiu ida-ne’e, atribui atu hodi 
fó-apoiu ba konstrusaun uma-lisan ne’ebé mak, aat 
ka hetan estragus, no família ou jerasaun sira husi 
uma-lisan refere pretende atu harii fila fali sira-nia 
uma-lisan. Kustu hirak ne’ebé mak designa iha 
atribuisaun apoiu ida-ne’e, kobre ba iha apoiu hodi 
sosa materiál ba konstrusaun nian, no mós apoiu ba 
sosa animál no mós materiál ba alimentasaun no 
mós hodi apoiu alimentasaun ba iha karpinteiru sira 
ne’ebé mak apoiu ba konstrusaun uma-lisan refere.

I n a g u r a s a u n

Rehabilitasaun

K o n s t r u s a u n

P

AT R I B U I S A U N APOIU

I N A G U R A S A U N

M u n i s í p i u  E r m e r a

U M A - L U L I K
L A K O  T A L I M E T A

Sekretariu Estadu Arte no Kultura halo inagurasaun 
ba  Uma-lulik no uma Lako  Talimeta iha Munisípiu 
Ermera, Atsabe, baboe-Leten. Iha biban ne’e Sek-
retariu Estadu nafatin  apela ba komunidade sira atu 
valoriza, prezerva no promove nafatin ita-nia identi-
dade  patrimóniu kulturál  ba futuru.

I N A G U R A S A U N

M u n i s í p i u  E r m e r a

U M A - L U L I K
M A U K O L I

Ekipa husi Sekretaria de Estadu Arte no Kultura, 
ne’ebé mak delega direta husi Diretór-Jerál Arte 
no Kultura, no akompaña husi Xefe gabinete SEAK 
no Diretur Nasionál Patrimóniu Kulturál partisi-
pa serimónia ritual inagurasaun uma-lisan Liurai 
Maukoli, ne’ebé lokaliza  iha suku Fatubolo Postu 
Administrativu Hatulia Munisípiu Ermera. Pro-
grama inagurasaun refere hahú ho nia sekuénsia 
atividade hanesan simu Bainaka husi Lia-na’in no 
Jerasaun husi uma- lisan Liurai Maukoli, Lok Bua 
Malus no hasa’e Ai-Laksour ba uma-lisan kakuluk 
uma-lisan Liurai Maukoli, Enkontru ho lia-na’in 
Uma-lisan Liurai Maukoli iha uma-lisan laran, 
Identifikasaun sasan lulik hanesan Surik Lulik 
Dom Carlos no Dona Maria, rotan, sikoti, no be-
lak antigu iha uma-lisan Maukoli, Serimónia ko’a 
kek hanesan atividade ikus ba prosesu inagurasaun 
uma- lisan. 
Atvidade refere, hetan partisipasaun másimu husi, 
komunidade no jerasaun sira hotu husi uma-lisan 
Liurai Maukoli nian.

I N A G U R A S A U N

L u a k  M u n i s í p i u  B A U K A U

U M A - L I S A N
L i u r a i ,  S a m a - G u a  n o  B u i l a i

.E.Sekretariu Estadu Arte no Kultura, Sr. Teófilo Caldas,  inagura 
uma-lisan haat (4), hanesan Uma-Lisan Liurai, uma-lisan Sama 

Guia, Dara Hoba no Uma-Lisan Builai iha Aldeia Builai, Postu Ad-
ministrativu  Baucau.
Iha intervensaun S.E. SEAK husu ba Jerasaun Uma-Lisan refere 
atu hamutuk tane-aas kultura atu nune’e bele fó matak-malirin 
no prodús intelektuál  ne’ebé kualifikadu hodi nune’e bele dezen-
volve rai ne’e iha setór  ka  nível oin –oin .
Seremónia Kulturál  uma-lisan hirak ne’e  ramata ho hasa’e sasan 
lulik , hananu tradisionál no  atividade rituál seluk tan .

S

A P O I U
K u l t u r á l

Atribuisaun Apoiu ba Grupu Kulturál 
H a f a h e  b a  P a r t e  R u a   ( 2 )  M a k  H a n e s a n ;

G r u p u
ekretaria Estadu Arte no Kultura, liuhusi 
fundu ne’ebé mak atribui ba iha Diresaun 
Nasionál Patrimóniu Kulturál (DNPAK), 

hodi fó-apoiu ba Grupu Kulturál sira ne’ebé 
mak eziste iha territóriu nasionál. Atribuis-
aun fundu ida-ne’e, ho nia objetivu atu bele 
garante sustentabilidade iha finansiamentu 
no operasionalizasaun husi grupu Kulturál 
sira nian, hodi bele dezenvolve liután sira-nia 
kreatividade iha setór atividade ka produsaun 
ne’ebé mak sira dezigna ba.

Iha periodu tinan-2021, totál grupu kulturál 
ne’ebé mak hetan apoiu husi SEAK, hamutuk 
75 (hitunulu-resin-lima) iha teritóriu nasionál.

Apoiu kategoria ida ne’e foka ba, organizasaun ar-
tesenatus, muziká kontemporanea (banda) no dan-
sa modernu. Ida ne’e hanesan kultura ne’ebé mak 
hetan evolusaun tuir tempu, ou kria husi grupu ou 
individu rasik. 

Apoiu grupu kulturál komunitária, tradisionál ref-
ere, atribui ba grupu kulturál tradisionál sira ne’ebé 
ho nia karatér orijinal husi tradisaun étnia orijinál 
Timor-Leste nian rasik. Ezemplu moradór, indústria 
ne’ebé prodús babadok no seluk tan.

Grupu Kultural kontemporania/Industrias 
Kreativas Kulturais

Apoiu Grupu Kulturál Komunitaria, Tradisional

S

Apoiu Prezervasaun

G r u p u  K u l t u r á l  K o m u n i t á r i a

U M A - L U L I K
Grupu Indústria Kreativa Kulturál no

S. Exa. Ministru Ensinu Superiór, Siénsia no Kultura, Longuinhos dos Santos, ha-
mutuk ho S. Exa. Sekretáriu Estadu Arte no Kultura, Teófilo Caldas, partisipa iha 
serimónia lansamentu no asina kontratu hodi apoia prezervasaun Uma-Lulik hamutuk 
42, no Grupu Indústria Kriativa Kulturál no Grupu Kulturál Komunitáriu/ Kontem-
poráneu hamutuk 13.

Serimónia ida-ne’e hala’o iha edifísiu Sekretáriu Estadu Arte no Kultura no hetan 
partisipasaun husi Lia-Na’in Uma-Lulik sira no mós reprezentante sira husi grupu 
sira ne’ebé temi iha leten.

A s i n a  K o n t r a t u 

M u n i s í p i u  M a n u f a h e

A p o i u
U m a - L i s a n  n o  G r u p u  K u l t u r á l 

Asina kontratu no atribui apoiu uma-lisan no grupu kulturál iha mu-
nisípiu Manufahi, postu administrativu Same. Atividade asinatura ne’e, 
dirije direta husi Diretur-Jerál Arte no Kultura, Sr. Manuel X. Smith no 
akompaña husi Diretur-Jerál Administrasaun no Finansas MESSK Sr. 
Hernâni Viterbo da Costa Soares, no ekipa tékniku sira husi SEAK no 
MESSK.

F O R M A S A U N K a p a s i t a s a u n
G r u p u  K u l t u r á l

imor-Leste hanesan nasaun foun ne’ebé 
mak foin atu hahú nia dezenvolvimentu 
iha setór lubuk ida, liu-liu oinsá atu had-
ia kualidade moris povu sira nian. Ho 
evolusaun ida-ne’e, setór indústria kreati-

va kulturál sai mós hanesan alvu importante ba iha 
kontribuisaun mudansa sosiál no ekonómiku sosie-
dade nian, liuhusi kriasaun produtu lokál, ho obra 
no arte ne’ebé mak sira iha, hodi bele sustenta si-
ra-nia moris, no mós transforma objetu hirak ne’e, 
hanesan obra no arte ida ne’ebé mak bele simboliza 
mós identidade husi kultura rai ida-ne’e nian. Foka 
ba iha asuntu ne’e, Sekretaria Estadu Arte no Kul-
tura, liuhusi governu konstituisionál Daualuk (VIII) 
ida-ne’e, depozita orsamentu ba apoiu, atu oferese 
formasaun hodi kapasita 
Grupu kulturál sira. Apoiu refere hafahe ba iha alvu 
tolu (3), ida atu oferese formasaun kona-ba kriasaun 

objetu tradisionál ka ar-
tezanatu, no prinsipál 
liu mak rua sira seluk 
hanesan, formasaun 
ba Jestaun finanseiru 
oinsá atu hasa’e pro-
dusaun no formasaun 
kona-ba merkadoria 
nian, oinsá atu bele 
integra produtu 
sira iha merka-
du no asesu iha 
kuantidade merka-
du ne’ebé mak luan. Maioria parte iha grupu hirak 
ne’e, foka liu ba grupu sira-ne’ebé mak foin hahú ka 
ida ne’ebé mak mosu tuir evolusaun tempu nian.

T

F O R M A S A U N

A T I V I D A D E

S E S T A R I A

F O R M A S A U N
A R T E Z E N A T U

SEKRETARIA ESTADU ARTE NO KULTURA LI-
UHUSI DIRESAUN NASIONÁL PROMOSAUN BA 
ARTE NO  KULTURA HALA’O ATIVIDADE FOR-
MASAUN ARTEZENATU SESTARIA ( HOMAN )  
BA INAN-FETON SIRA NO FOIN-SA’E FETO SIRA 
IHA SALAUN SEAK, ( PANTAI KELAPA)

S.E. Sekretariu Estadu Arte no Kultura, Sr. Teofi-
lo Caldas, Abertura ba atividade ho Tema “Hasa’e 
Koñesimentu Artístiku Iha Espesialidade Arteze-
natu liu husi Formasaun Homan”.
Atividade ne’e lidera husi Diresaun Nasinal Promo-
saun ba  Arte no  Kultural no hetan  Fasilitadór  husi 
kompaña  Empreza Di’ak hodi fahe sira-nia matenek 
no koñesimentu ba inan-feto no foin-sa’e feto sira 
iha área Homan  atu nune’e bele hasa’e Rendimentu 
Ekonomia Liuhusi Atividade hirak-ne’e.
Atividade ne’e hetan partisipasaun husi Munisipiu 
Lima, hanesan :

1.Bobonaro na’in neen (6)
2. Viqueque na’in haat (4) 
3. Liquica na’in haat (4), 
4. Manatuto na’in tolu (3), 
5. Dili na’in sia (9) hamutuk ema na’in ruanulu res-
in-neen ( 26 ) Mak tuir Formasaun durante loron 
tolu hahú husi loron-15 to’o loron-17 Dezembru 2021.

Matenek husi prátika prodús Homan, Inan-Feton 
sira hatene kle’an maibé liuhusi formasaun ne’ebé 
Fasilitadór  sira fahe, husu inan-feton  sira atu 
aproveita ho di’ak  hodi Aumenta tan imi-nia  koñes-
imentu ho nune’e  kontinua promove, prezerva na-
fatin  no trasfoma fila fali ba ita-nia jerasaun no 
foin-sa’e sira liu-liu atu partisipa iha Merkadoria, 
intervensaun husi Sua Exelénsia Sekretariu Estadu 
Arte no Kultura.

A T I V I D A D E
N a s i o n á lK o m i s a u n 

Timor-Leste ba UNESCO
30

omisaun Nasionál Timor-Leste ba UNESCO (KNTLU) nu’udar orgaun autónomu ida,  bazeia 
ba dekretu lei númeru 29/2014, 24 setembru. 
KNTLU nia mandatu mak hodi implementa programa sira hanesan; Edukasaun, Siénsia, 
komunikasaun no Kultura. Iha Oitavu Governu Konstituisionál RDTL, KNTLU tutela ha 
Ministériu Ensinu Superiór Arte no Kultura.

Kultura hanesan identidade ida ne’ebé mak ita hotu presiza atu prezerva tanba Organizasaun UN-
ESCO liuhusi divizaun kultura nia papel importante ida mak prezervasaun kultura sira ne’ebé mak 
bei-ala  sira husik hela ba jerasaun hodi prezerva nafatin istória sira hanesan patrimóniu kulturál ba 
nasaun Timor-Leste.

K

P r o g r a m a 

H a k e r e k

H a k e r e k

H a k e r e k

L O K Á L

H a k e r e k

Istória Lian Dadua

Istória Lian Lakle’i

Istória Lian Lolein

I s t ó r i a

KNTLU liuhusi divizaun Kultura hakarak Dezen-
volve Rekursu liuhusi hakerek Istória Lokál sira. 
Progama refere implementa iha tinan 2021 hahú husi 
Munisípiu 4 mak hanesan, Manatuto, Aileu, Covali-
ma ho Manufahi. No sei hakerek istória sira-ne’e iha 
lian Dadu’a iha Suku Uma kaduak, Tetun Terik iha 
suku Suai Loro,  Lolein iha suku Talito, no Lakle’i 
iha Suku Fahinehan.
Objetivu husi aprograma ida-ne’e, atu prezerva, kon-

serva no promove istória lokál sira, poema no dad-
olin iha futuru mai labele lakon. Baze husi istória 
lokál sira-ne’e bele hakerek ona disionáriu kiik husi 
lian sira-ne’e rasik no bele prezerva, konserva no 
promove istória lokál ne’ebé mak orijin husi fatin 
ne’e rasik no atu sosiadade timoroan hatene katak 
istória lokál la’ós konta ka verbal de’it maibé sira 
mós bele hakerek ona hodi labele lakon.

P r o g r a m a 

M a n u f a h e

Promosaun Annuál 
F a t u b e r l i u

Komisaun Nasionál Timor-Leste ba UNESCO 
(KNTLU) liuhusi divizaun kultura kontinua halo 
“Promosaun Anuál” iha Postu Administrativu Fa-
tuberliu, Munisípiu Manufahi, hodi realiza So-
sializasaun kona-ba Importánsia uza lian-inan iha 
prosesu aprendizajen, no Siénsia (hanorin liuho-
si prátika), no mós Kultural, iha mós Konkursu 
Poezia hosi Alin Estudante sira ho idade 6-12 hodi 
hatudu sira-nia talentu iha lee poezia  ho objetivu  
atu oinsá promove di’akliu kultura liuhosi poe-
zia ne’ebé uza lian-inan  no ikus  alin estudante 

sira husi eskola Fatuberliu hatudu aprezentasaun 
dansa tradisionál Munisípiu Manufahi nian.

Atividade hirak ne’e hotu, ho objetivu atu prezer-
va kultura timoroan nian liuhosi Edukasaun, 
Siénsia, Hatais tradisionál, Lian-inan, no Dansa 
Tradisionál sira nu’udar símbolu Timor nia rike-
za loloos ne’ebé subar hela no presiza habelar no 
haburas liután ba jerasaun foun sira atu koñese 
diak liu tán no hadomi kultura sira ne’ebé mak 
bei-ala sira husik hela. 

S. Exa. Sekretariu Estadu Arte Kultura  
ho Eqipa SEAK liuhusi Dirasaun Par-
timóniu Kulturál hala’o observasaun 
no Levantamentu dadus no mós Inagu-
ra Uma Lisan Liurai Samai – Munisípiu 
Baucau .

Sekretaria Estadu Arte no kultura realiza 
atividade  Ritual satán  Covid -19 no mós 
hetan Partisipasaun husi Sua Eselensia Sek-
retariu Estadu Arte no Kultura , Kargu Xe-
fia tomak iha SEAK, Funsionaáriu sira, no 
mós  lia-na’in  husi 12 munisipiu inklui mós 
RAEOA no mós Konvidadu sira Serimónia 
ne’e realiza  iha Farol.

Ekipa husi Tékniku husi Sekretaria Estadu Arte no Kultura, liuhusi Diresaun Nasional Pat-
rimóniu Kulturál (DNPC-Sigla Português), ne’ebé mak lidera husi Diretór-Jerál Arte no 
Kultura, Sr. Manuel X. Smith, hala’o sorumutu ho reprezentante husi uma-lisan tolu (3) iha 
munisípiu Manatutu, posto Administrativu Soibada, barike no Natarbora. Objetivu husi So-
rumutu ne’e, atu rekolla relatóriu kona-ba utiizasaun fundu ne’ebé mak governu oferese 
hodi apoiu ba referente uma lisan-hirak ne’ebé mak mensiona.

S.E.Sekretariu Estadu Arte no Kultura, Sr. Teofilo Caldas, ho S.E. Vise Ministru Estatál, Asina 
akordu ho na’in ba Rai iha Postu Metinaru hamutuk 13 ho luan ektare 23 hodi utiliza fatin refere 
sai hanesan Sentru Semiteriu Públiku.

S. Exa. Sekretáriu Estadu Arte no Kultura, Sr. Teófilo Caldas, delega Xefe Gabinete SEAK, Di-
retór-Jerál Arte no Kultura, Koordenadór UIA no ekipa Tékniku SEAK, konvida mós ekipa tékni-
ku husi Terras Propriadades, hodi halo Levantamentu dadus rai nian. Iha biban ne’e, Tékniku 
husi SEAK ho DNTP sukat kedas rai ne’ebé lokaliza iha Postu Administrativu Metinaro, suku 
Sabulu, Aldeia Sabulu, ba futuru atu konstrui Eskola Akademia Arte Industria Kreativa Kulturál.

Iha intervensaun Administradór Posto Administrativu Metinaro, Sr. Fausto Soares Dias, hateten 
katak rai ne’e fahe ba parte tolu husi Estrada ninin fatin ambulánsia ba Ministeriu Saúde, husi 
parte klaran ba Arte Kultura no husi parte leten ba Sede Aldeia ho Rezidénsia Portugés.

Lia-na’in husi Postu Administrativu sira iha Munisipio Aileu, realiza seremónia rituál kalan kul-
tura ba seremónia lansamentu Ofisiál Sidade Universitaria Aileu. Atividade ne’e, partisipa di-
reta husi S. Exa. Ministru Ensinu Superiór, Siénsia no Kultura, Dr. Longuinhos dos Santos no 
akompaña husi DJAF-MESSK, Sr. Herâni Viterbo da Costa Soares no Autoridade Lokál sira husi 
referente Munisípiu.

Asina kontratu ba apoiu uma-lisan no grupu kulturál iha munisipiu viqeuque, postu ad-
ministrativu Viqueque vila. Atividade asinatura ne’e, diriji direta husi Diretór Nasionál Pat-
rimóniu Kulturál (DNPC-Sigla Portugés), Sr. Gil Paulo dos Santos Oliveira, no ekipa husi 
SEAK no MESSK.

Atividade dezenvolve rekursu iha Tapo, munisipiu Bobonaro no Prosesu konta istória tra-
disionál husi Lia-na’ín sira husi Lian Bunak pertense Bobonaro.

Sekretáriu Estadu Arte no Kultura Akom-
paña husi ekipa SEAK no mós Membru 
PNTL, Autoridade lokál sira, Lia-na’in in-
klui mós tékniku husi Terras Propria-
dade halo instalasaun ba rai ne’ebé planu 
ba fututru atu harii Sentru Kulturál iha 
loron-14 fulan Jullu 2021, Munisipiu Baucau.

Diretór-Jerál Arte no Kultura, Sr. Manuel 
Ximenes Smith ho Ekipa Tekniku SEAK hala’o  
sorumotu ho Adjuntu Autoridade Munisipiu 
Ainaro, Sra. Aguida da Conceição, hodi  dis-
kuti kle’an kona-ba liña  Kordenasaun Apoiu 
ba Grupu Kulturál Komunitária iha Munisip-
iu Ainaro. Iha sorumutu ne’e parte rua diskuti 
mós kona-ba programa apoiu grupu kulturál 
komunitaria, sistema monitorizasaun, Aval-
iasaun, Rekrutamentu ofisiál monitoria iha 
munisipál hodi dezenvolve atividade grupu 
Kulturál Komunitária iha Munisipiu refere. 
Hafoin realiza sorumutu iha Minisípiu Ainaro, 
Ekipa mós sei desloka ba Munisípiu Aileu no 
Ermera. Programa apoiu Grupu Kulturál Ko-
munitária hanesan Programa husi Gabinete 
Primeiru-Ministru ne’ebé sei implementa husi 
Sekretariu Estadu Arte no Kultura, SEII, SEJD 
no SEKOOP.

Atividade dezenvolve rekursu iha Tapo, 
munisipiu Bobonaro no Prosesu konta 
istória tradisionál husi Lia-naín sira husi 
Lian Bunak pertense Bobonaro.

Sua Exélensia Sekretáriu Estadu Arte no 
Kultura, Sr Teófilo Caldas, hala’o sorumu-
tu ho Sua Exelénsia  Prímeiru-Ministru, Sr. 
Taur Matan Ruak, iha Edifisiu Palásiu Gov-
ernu, hodi  relata  servisu  Sekretaria Es-
tadu Arte no Kultura nian  iha tinan 2020-
2021  ba Sua Exélensia  Prímeiro Ministru. 
Iha sorumutu ne’e, Sekretariu Estadu Arte 
no Kultura mós relata Atividade 2021 nian 
mak hanesan  Estabelese Grupu kulturál, 
prosesu Tenderizasaun Biblioteka, no mós 
Sentru Kulturál no muzeu Nasionál.
Alindé ne’e, Sekretariu Estadu Arte no 
Kultura mós Simu orientasaun husi Sua 
Exelénsia Prímeiru-Ministru  kona-ba 
Ezekusaun Orsamentu Jerál Estadu 2021.

Sekretáriu Estadu Arte No Kultura ho Di-
retór-Jerál,  Diretór Biblioteka  no mós  
Kompaña Inary no Amp  hala’o Sorumutu 
ho Sua Exelénsia Primeiru-Ministru Taur 
Matan Ruak ho Objetivu atu partilla infor-
masaun kona-ba prosesu tenderizasaun 
Biblioteka  Nasionál.

Sorumutu entre Sekretariu Estadu Arte 
no Kultura ho Administrador  Aileu no 
mos komandante Eskuadra Aileu inklui 
mos Autoridade lokal iha loron 02 fulan 
Agostos tinan 2021 kona ba futuru atu 
hari centru kultural iha Municipiu ref-
ere, enkontru ne’e hala’o iha salaun Ad-
ministrador Aileu.

D A D O S
F U N D O  E Z E K U T A D UES TATI S TI KA

A R T E  E  K U L T U R A

Apoiu ba Uma Lulik hafahe ba Kategoria Tolu (3), mak hanesan, 
Konstrusaun, Rehabilitasan no Inagurasaun.

Apoiu Grupu Kulturál hafahe ba Kategoria Rua (2), mak hanesan, 
Grupu Kultural Kontemporanea/ Industria Kreativas Kulturál no 
Grupu Kulturál Komunitaria, Tradisional. 

Fundo Orsamento Ezekutado ba programa no avitividade Prinsipal sira seluk,  
ne’ebé foka ba promosaun, sensibilizasaun edukasaun no mos eventus sira 
seluk ne’ebé mak rele vante ba iha setor Patrimoniu no Kultura nian.

Rejime Juridiku Património Kulturál

